
Нацрт
З А П И С Н И К

од деветтата седница на Советот за координација и следење на процесот на Партнерството за отворена власт 2021-2023 година одржана на 23.01.2024
Скопје, февруари 2024 година

З А П И С Н И К

Од деветтата седница на Советот за координација и следење на процесот на Партнерството за отворена власт 2021-2023 година, одржана на 23.01.2024 година 

Деветтата седница на Советот започна во 09:30 часот и се одржа по електронски пат
Претседавач на деветтата седница беше г-ѓа Гордана Гапиќ Димитровска, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ).
На седницата присуствуваа членовите: 

· Гордана Гапиќ Димитровска - Министерство за информатичко општество и администрација;

· Арсим Нуредини – Министерство за правда;

· Аница Васовиќ – Министерство за финансии;

· Маја Петковска Лесес - Генерален секретаријат на Владата на Република Северна Македонија; 

· Златко Атанасов -Собрание на Република Северна Македонија
· Лидија Таневска Јадровска - Врховен суд на Република Северна Македонија;
· Маријана Јанческа- Фондација Метаморфозис
· Герман Филков - Центар за граѓански комуникации;
· Дарко Антиќ - Здружение за еманципација, еднаквост и солидарност на жените 
· Лилјана Јоноски - Рурална Коалиција и
· Марија Саздевски Вангеловски - Меѓународен републикански институт; 

како и замениците членови на советот: 

· Марина Шаф-Радеска - Министерство за информатичко општество и администрација и
· Никола Јовановски- Центар за правни истражувања и анализи;
и  Данче Данаиловска Бајдевска како претставник на Мрежата на граѓански организации за ПОВ.
· На седницата не присуствуваа следните членови: Билјана Петковска- Министерство за животна средина и просторно планирање; Ели Чакар - Министерство за локална самоуправа; Гоце Коцевски- Македонско здружение на млади правници; Александар Цеков - Центар за истражување и креирање политики и Жарко Хаџи-Зафиров- Центар за правни истражувања и анализи.
*

 *
*
Врз основа на Предлогот на дневниот ред, Советот за координација и следење на процесот на Партнерството за отворена власт 2021-2023 го утврди следниов:

Д Н Е В Е Н   Р Е Д

· Усвојување на Записникот од 8-та седница на  Советот, одржана на 19.12.2023 година.

1. Финален Национален акциски план за Партнерство за отворена власт 2024-2026 година. 

2. Прашања и предлози.

  *

 *
*

Советот без забелешки го усвои Записникот од осмата седница на Советот, одржана на 19.12.2023 година.           

*

 *
*

Работен дел:

По одделните точки од Дневниот ред, Советот ги донесе следните заклучоци:
Точка 1

По усвојувањето на предлог-дневниот ред, беше отворена дискусија за финалниот текст на Националниот акциски план за Партнерство за отворена власт 2024-2026 година и  релевантноста на секоја предлог заложба од делот Отворена влада во нацрт Националниот акциски план за Партнерство за отворена власт 2024-2026 година согласно забелешките пристигнати од Секретаријатот за ПОВ и институциите, а имајќи ги во предвид критериумите за креирање на заложби кон Партнерството за отворена власт.
 Дискусијата се водеше по приоритетни области и поединечни коментари од Секретаријатот на ПОВ и институциите.  Дискусијата започна од приоритетна област 5 “Унапредување на активностите за климатските промени”, при што од националниот координатор за ПОВ беше предложено заложбите 5.1 “Зајакнато управување со животната средина на локално ниво” и 5.4 “Поефикасна заштита на водите и воздухот” да изостанат од финалниот текст на Националниот акциски план за Партнерство за отворена власт 2024-2026 година, темелено на коментарите дадени од Секретаријатот на ПОВ и потребата за донесување на акциски план кој ќе биде соодветен одговор на критериумите и минимум стандардите на ПОВ. Предлогот, беше поддржан од дел од членовите на Советот. За време на дискусијата ко-претседателот на Советот, Дарко Антиќ се изјасни дека во оваа фаза не треба да се отфрли ниту една заложба со оглед на фактот дека истите се изгласани од Советот во месец декември 2023 година врз основа на дадени бодови од секој член поединечно. Дополнително, нагласи дека Советот не може да прави менувања и дополнувања на текстот на заложбите исклучиво врз основа на предлози и коментари од Секретаријатот на ПОВ со оглед на фактот дека истите се базираат на текст преведен со користење на алатката google translate и без познавање на контекстот/позадината/уредувањето и сл. Во таа насока предложи и организирање на индивидуални состаноци за дискусија и разјаснување на коментарите и предлозите од Секретаријатот на ПОВ. По дискусијата, мнозинството на членови се изјасни позитивно по предлогот за  овие заложби да изостанат од финалниот план. Дискусијата продолжи со приоритетните области 4 “Развој и користење на дигитални технологии” и приоритетна област 3 “Правно зајакнување и пристап до правда”. За време на дискусијата од страна на координаторот на приоритетната област 4, Марија Саздески беше истакнато дека сите предлози и коментари од Секретаријатот на ПОВ се веќе вметнати во текстот на планот и доставени до МИОА и за време на дискусијата ги образложи промените.
По однос на приоритетната област 3 немаше коментари и дискусија. 
По однос на приоритетната област 2 “Партиципативно донесување на одлуки и граѓанско учество”, националниот координатор на ПОВ предложи за заложбите за кои Секретарјатот на ПОВ смета дека не се трансформативни и иновативни да изостанат од финалната верзија на планот. Координаторот на оваа приоритетна област, Дарко Антиќ, истакна дека не се согласува со предлогот и смета дека мислењата на Секретарјатот за неиновативност не се соодветни, особено заради фактот што соодветно не е разбран контекстот на заложбата и недостасуваат инфромации за контекстот во државата и конкретните јавни сектори на кои се однесуваат заложбите.  Во текот на дискусијата беше констатирано дека насловот на заложбата “2.2 Создавање на лидери во јавната администрација кои ќе развиваат и практикуваат механизми за вклучување на граѓани при донесување на одлуки” не соодветствува со резултатите и целите на заложбата, односно упатува на повисока трансформација од она што е реална цел на заложбата. Во таа насока беше договорено да се промени насловот на заложбата.  Во дискусијата се вклучија и други членови на Советот и на крајот беше одлучено заложбите да не се бришат од финалната верзија на планот, и да се направат промените образложени погоре. Дискусијата заврши со приоритетната област 1 “Борба против корупција” за која координаторот на оваа приоритетна област, Герман Филков истакна дека предлозите и коментарите од Секретаријатот за заложбите од оваа приоритетна област се веќе внесени  и доставени до МИОА. 
Дополнително за време на дискусијата националиот координатор информираше за повикот на Управниот комитет и Секретаријатот за поддршка на ПОВ сите членки на Партнерството да се приклучат на таканаречениот „предизвик“и да ја подигнат амбицијата за реформи со идентификување на заложба/и преку која ќе се покаже релевантен напредок. Оттука Советот на ПОВ ја поддржа идејата за приклучување на овој повик и од заложбите кои се дел од НАП 6 одлучи дека заложбата „1.2 Јавно објавување на имињата на вистинските сопственици на фирмите-понудувачи и на фирмите што имаат склучено договори за јавни набавки, за концесии (при Министерството за економија) и за воспоставување јавно приватно партнерство“да послужи како соодветен одговор на поставениот предизвик од ПОВ. Предлогот беше прифатен од сите членови на Советот. 
Исто така, претставниците на Отворен парламент и Отворено судство потврдија дека нивните акциски планови ќе бидат дел од Националниот акциски план за Партнерство за отворена власт 2024-2026 година. 

Точка 2

Членовите на Советот беа инфрмирани дека во рамки на активностите за ПОВ Локал, општината Кисела Вода аплицирала за повикот на ПОВ Локал со поддршка на младинската организација КРИК и Меѓународениот републикански институт. 
Седницата заврши во 11.30 часот.

_______________________, 

ко-претседател на Советот за координација и следење на процесот на Партнерството за отворена власт 2021-2023 година



